
அஶேஷவிஶ்வவைசித்ர்யரசநாருசயே நம: ।
மாயாக³ஹநகூ³டா⁴ய நாநாரூபாய விஷ்ணவே ॥ 1॥
தே³வ: பாயாத³பாயாத் த்ரிபு⁴வநப⁴வநஸ்தம்ப⁴பூ⁴த:ஸ யுஷ்மா-
நாயுஷ்மாந் யஸ்ய ப⁴க்த்யா ப்ரப⁴வதி புருஷ:ஸ்வர்க³மார்கே³ऽபவர்கே³ ।
மத்ஸ்ய:கூர்மோ வராஹ: புருஷஹரிவபுர்வாமநோ ஜாமத³க்³ந்ய:
காகுத்ஸ்த:² கம்ஸஹந்தா ஸ ச ஸுக³தமுநி: கர்கிநாமா ச விஷ்ணு:॥ 2॥
ஆதி³ மத்ஸ்ய:ஸ ஜயதாத்³ ய: ஶ்வாஸோச்ச்²ரவாஸிதைர்ஜலை: ।
க³க³நே வித³தே⁴ऽம்போ⁴தி⁴ம் க³க³நம் ச மஹோத³தௌ⁴ ॥ 3॥
தம் நமஸ்குர்மஹே கூர்மம் ய: கவாடமஸங்கடம் ।
அதீதஸர்வப்³ரஹ்மாண்ட³மவஶேஷமிவாவஹத் ॥ 4॥
வராஹம் நௌமி ஸாநந்தா யேநோத்க்ஷிப்தா க்ஷிதி: பரம் ।
அதோ⁴த்⁴ரு’தார்த⁴ச்ச²த்ரேவ தலஸ்தா²ர்காதபாஸஹா ॥ 5॥
ஜயாய ந்ரு’ஹரிர்வோऽஸ்து தை³த்யோர: ஶோணிதார்ணவே ।
ஹாரமௌக்திகக³ர்பா⁴ஸ்தாஶ்சேருர்யந்நக²ஶுக்தய:॥ 6॥
த்ரிவிக்ரமோऽஸ்து பூ⁴த்யை வ: ப்ராக்³லக்⁴வீ மத்⁴யமா தத: ।
யஸ்ய பஶ்சாத³நந்தாபூ⁴த் ஸத்ஸங்க³திரிவாக்ரு’தி:॥ 7॥
அப⁴க்³நம் ஜாமத³க்³ந்யோ வ: ப்ரயச்ச²து ஜயோத³யம் ।
யத்குடா²ரகடோ²ராக்³நௌ பூ⁴பாலை: ஶலபா⁴யிதம் ॥ 8॥
நௌமி ராமம் ரிபோஶ்சக்ரே ய: காஞ்சநநிபை:⁴ ஶரை: ।
ஹோமாநலஶிகா²ரூட⁴மிவ வக்த்ரவநம் புந:॥ 9॥
ஶௌரிர்ஜயதி கம்ஸஸ்ய ஜீவிதப்ரத²மாதிதி:² ।
யஶ்சக்ரே சக்ரதா³நேந பா³ணபா³ஹுப்ரதிக்³ரஹம் ॥ 10॥
யஸ்ய ஸப்⁴ரூப்⁴ரமாகம்பா மாரராமா:ஸஸைநிகா: ।

சக்ருர்ந ராக³ம் ந த்³வேஷம் ஸ ஶாந்த்யை ஸுக³தோऽஸ்து வ:॥ 11॥
ஸ்வச்ச²ந்த³ப்ரோச்ச²லந்ம்லேச்ச²திமிரோத்³பே⁴த³ஸச்ச²வி: ।
கர்கிவிஷ்ணு: ப்ரகாஶாய ப்ரபா⁴தார்க இவாஸ்து வ:॥ 12॥
அவதாரகதா²யுக்த்யா ப⁴க்த்யா ப⁴க³வதோ ஹரே: ।
ஶ்ரீவ்யாஸதா³ஸ: க்ஷேமேந்த்³ர:குருதே ஸரஸாம் ஸ்துதிம் ॥ 13॥
இதி மஹாகவிஶ்ரீக்ஷேமேந்த்³ரவிரசிதே த³ஶாவதாரசரிதே

த³ஶாவதாரஸ்துதி:ஸமாப்தா ॥ (1।1-13)

